
	ՀՀ  արտակարգ իրավիճակների նախարարություն


	01.07.2021թ

	
	N 01/01.4/3381-2021

	Դիտողություններ և առաջարկություններ չկան:
	Ընդունվել է ի գիտություն:


	ՀՀ առողջապահության նախարարություն


	01.07.2021թ


	
	N N ԱԱ//13956-2021


	Դիտողություններ և առաջարկություններ չկան:
	Ընդունվել է ի գիտություն:


	ՀՀ աշխատանքի և սոցիալական հարցերի նախարարություն


	02.07.2021թ

	
	N ՄՆ/ՔՀ-3-3/27892-2021


	1. Նախագծի նախաբանում «Հայաստանի Հանրապետությունում հաշմանդամների սոցիալական պաշտպանության մասին» Հայաստանի Հանրապետության օրենքի 5.1 հոդվածի «ա» մասի» բառերը փոխարինել «Հաշմանդամություն ունեցող անձանց իրավունքներրի մասին» Հայաստանի Հանրապետության օրենքի 9-րդ հոդվածի 1-ին մասի 1-ին կետի» բառերով։
	Ընդունվել է
Նախագծում կատարվել է համապատասխան փոփոխություն:


	2. Նախագծի N 1 հավելվածով սահմանված՝ նախագծային հատուկ լուծումներով համալրման ենթակա մի շարք կարևորագույն օբյեկտների ցանկում լրացնել նոր կետով՝ 
-Կարեն Դեմիրճյանի անվան Երևանի մետրոպոլիտենի բոլոր կայարանները -Հանրապետության երկաթուղային բոլոր  կայարանները։
	Ընդունվել է
Նախագծում կատարվել է համապատասխան լրացում:


	3. Հաշվի առնելով այն հանգամանքը, որ թեև առկա են հաշմանդամություն ունեցող անձանց համար մատչելիությանն ուղղված քաղաքաշինական նորմեր, այնուամենայնիվ նոր կառուցվող և վերանորոգվող շենքերում առնվազն թերի են ապահովվում հաշմանդամություն ունեցող անձանց համար մատչելի պայմանները։ Կամայական մոտեցումներից և ոչ լիարժեք հարմարեցումներից խուսափելու նպատակով առաջարկվում է Նախագծի N 2 հավելվածով սահմանված՝  մի շարք կարևորագույն նշանակության օբյեկտների շահագործման մատչելիությունն ապահովող  միջոցառումների ծրագրի 1-ին փուլում  լրացնել նոր միջոցառում՝ «Հաշմանդամություն ունեցող անձանց համար համընդհանուր դիզայնի սկզբունքների հիման վրա շենք-շինությունների մատչելիության նորմերի վերաբերյալ մեթոդական ուղեցույցների մշակում», որի վերջնական արդյունքը կլինի շենք-շինությունների մատչելիության ապահովման միասնական մոտեցումը։


	
Չի ընդունվել
3. Քաղաքաշինության բնագավառում արդեն իսկ առկա են մի շարք նորմատիվ ակտեր, որոնք կարգավորում են նշված խնդիրները, ուստի նոր մեթոդական ուղեցույցի մշակման կարիքը բացակայում է:
Մասնավորապես.
1.1 ՀՀ ԿԱ քաղաքաշինության պետական կոմիտեի նախագահի 05.04.2018թ. «Բնակչության սակավաշարժ խմբերի և հաշմանդամություն ունեցող անձանց համար շենքերի և շինությունների մատչելիության ապահովման նախագծման կանոնների հավաքածուին հավանություն տալու մասին» N 43-Ա հրաման
1.2  ՀՀ կառավարության 16.02.2006թ. N 392-Ն որոշում՝ «Հաշմանդամների և բնակչության սակավաշարժուն խմբերի համար սոցիալական, տրանսպորտային և ինժեներական ենթակառուցվածքների մատչելիության ապահովման կարգը հաստատելու մասին»
1.3 ՀՀ քաղաքաշինության նախարարի 10.11.2006թ. «ՀՀՇՆ IV-11.07.01-2006 (ՄՍՆ 3.02-05-2003) «Շենքերի և շինությունների մատչելիությունը բնակչության սակավաշարժուն խմբերի համար» շինարարական նոմերի հաստատման մասին»  N 253-Ն հրաման,
1.4  ՎՍՆ 62-91* Հաշմանդամների և ազգաբնակչության սակավաշարժուն խմբերի պահանջմունքների համաձայն կենսագործունեության միջավայրի նախագծում (գործում է 5-րդ մասը)


	ՀՀ շրջակա միջավայրի նախարարություն

	         30.06.2021թ

	
	    N 1/02.4/8870-2021


	Դիտողություններ և առաջարկություններ չկան:
	Ընդունվել է ի գիտություն:


	ՀՀ տարածքային կառավարման և ենթակառուցվածքների նախարարություն

	02.07.2021թ


	
	N ՍՊ//16825-2021


	1. Նախագծի 2-րդ կետում հստակեցնել՝ թե որ մարմիններն են հանդիսանում շահագրգիռ մարմինները։ 

	Չի ընդունվել

Նախագծի 2-րդ կետի հանձնարարականով  հստակ նշված է, որ շահագրգիռ են այն մարմինները, ում ենթակայությամբ գործում են որոշման N1 ցանկում ընդգրկված օբյեկտները




	2. Որպես նորմատիվ իրավական ակտի վավերապայման՝ Նախագծի վերջում լրացնել նորմատիվ իրավական ակտը ստորագրող պաշտոնատար անձի պաշտոնը, անվան սկզբնատառը և ազգանունը:

	Ընդունվել է
Կատարվել է համապատասխան լրացում

	ՀՀ կրթության, գիտության, մշակույթի և սպորտի նախարարություն


	02.07.2021թ 

	
	N 01/14.2/14464-2021


	Նախագծի վերաբերյալ հայտնում ենք, որ ՀՀ ԿԳՄՍ նախարարությունը առարկություններ չունի: 
Միևնույն ժամանակ, հաշվի առնելով, որ նախագծային հատուկ լուծումներով համալրման ենթակա մի շարք կարևորագույն օբյեկտների ցանկը՝ համաձայն N 1 հավելվածի ընդգրկում են ՀՀ  կառավարության 2004 թվականի հոկտեմբերի 7-ի N 1616-Ն որոշմամբ հաստատված՝ Հայաստանի Հանրապետության Երևան քաղաքի պատմության և մշակույթի անշարժ հուշարձաններ, համաձայն ՀՀ օրենսդրությամբ սահմանված ընթացակարգերի դրանց նախագծային փաստաթղթերն անհրաժեշտ է համաձայնեցնել լիազորված մարմնի հետ նախագծման ու տեխնիկատնտեսական հիմնավորման առաջադրանքի մշակման նախապատրաստման փուլից սկսած: Տեղեկացնում ենք նաև, որ կարևորագույն օբյեկտների ցանկի N 1 հավելվածի 5-րդ կետի՝ Ազգային անվտանգության ծառայության շենքը, 8-րդ կետի՝ ՀՀ վարչապետին ենթակա պետական վերահսկողական ծառայության շենքն ու 10-րդ կետի՝ Գ. Սունդուկյանի անվան ազգային ակադեմիական թատրոնը նույնպես հանդիսանում են հուշարձաններ:
	Ընդունվել է 
Կատարվել է համապատասխան լրացում:

	 ՀՀ Էկոնոմիկայի նախարարություն

	06.07.2021թ


	
	N 01/9879-2021


	Դիտողություններ և առաջարկություններ չկան
	Ընդունվել է ի գիտություն:


	ՀՀ քաղաքաշինության, տեխնիկական և հրդեհային անվտանգության
տեսչական մարմին       

	25.06.2021թ


	
	N  ՔՏՄ/11.03/7465-21


	Դիտողություններ և առաջարկություններ չկան:
	Ընդունվել է ի գիտություն:


	ՀՀ կադաստրի կոմիտե


	            01.07.2021թ


	
	N ՍԹ/5660-2021


	   Նախագծի N 1 հավելվածի ցանկում լրացնել նշված անշարժ գույքերի գտնվելու վայրերը (հասցեները)։ 

	Ընդունվել է 
Կատարվել է համապատասխան լրացում


	ՀՀ ֆինանսների նախարարություն

	08.07.2021թ


	
	N  01/8-4/11037-2021


	Ձեր 23.06.2021թ-ի N 01/14.1/5496-2021 գրությամբ ներկայացված՝ «Նախագծային հատուկ լուծումներով համալրման ենթակա մի շարք կարևորագույն նշանակության օբյեկտների ցանկը և դրանց շահագործման մատչելիությունն ապահովող միջոցառումների ծրագիրը հաստատելու մասին» ՀՀ կառավարության որոշման նախագծով (այսուհետ՝ Նախագիծ) առաջարկվում է դեռևս խորհրդային տարիներին կառուցված մի շարք կարևորագույն նշանակության օբյեկտների՝ այդ թվում պատմության և մշակույթի հուշարձան համարվող շենքերի համար մշակել միջոցառումների ծրագիր՝ վերջիններս անհրաժեշտ նախագծային (կոնստրուկտիվ) լուծումներով համալրելու (նկուղային հատվածների ուսումնասիրություն՝ ապաստարանների և թաքստոցների կազմակերպման հնարավորությունների պարզում) և բնակչության սակավաշարժուն խմբերի համար մատչելի դարձնելու նպատակով:
Այդ կապակցությամբ հայտնում ենք հետևյալը.
1. Նախագծի 2-րդ կետով հանձնարարվում է ՀՀ պետական կառավարման (շահագրգիռ) մարմինների ղեկավարներին՝ սույն որոշումն ուժի մեջ մտնելուց հետո  եռամսյա ժամկետում՝ որոշման N 1 հավելվածով նախատեսված, իրենց ենթակայության կարևորագույն նշանակության օբյեկտների վերաբերյալ ծրագրային առաջարկները (առաջնահերթությունների, ֆինանսավորման աղբյուրի և միջոցառումների ժամանակացույցի մասով) ներկայացնել ՀՀ քաղաքաշինության կոմիտե` վերջինիս կողմից այն ամփոփելու և ՀՀ կառավարություն ներկայացնելու համար:
Նշյալի առնչությամբ հայտնում ենք, որ լրացուցիչ հիմնավորման անհրաժեշտություն ունի ՀՀ պետական կառավարման մարմինների կողմից հայեցողական առաջարկությունների ներկայացման նպատակահարմարության հարցը, նկատի ունենալով ոլորտային քաղաքականության առաջնահերթությունների և բյուջետային ծրագրերի արդյունքների մասով հստակ պատասխանատվության սահմանումը:

	Չի ընդունվել
1. Ծրագրային առաջարկների ներկայացումը պատասխանատու մարմինների կողմից համարվում է կարևոր, քանի որ Ցանկում նշված օբյեկտների կամ դրանց մի մասի շահագործման ( գործարկման) առանձնահատկությունների  և առաջնահերթությունների  խնդիրները (իրական կարիքի գնահատումն ակնկալվում է պատասխանատու մարմնի դիրքորոշման առկայությամբ), օրինակ՝ Մետրոպոլիտենի  կամ Երկաթուղային կայարանների պարագայում՝ պատասխանատու մարմինը պետք է ներկայացնի  ծրագրային առաջարկ ըստ առաջնահերթ կատարման աշխատանքների՝ նշելով, թե առաջիկա տարիներին  կայարաններից  որոնք են առավել առաջնահերթ համապատասխան միջոցառումներով համալրման ենթակա (ելնելով մարդկային և տրասպորտային հոսքերի ինտենսիվությունից, շահագործման  այլ գործոններից), ինչի վերաբերյալ Քաղաքաշինության կոմիտեն հստակ վերլուծություններ չունի: Բացի այդ, քաղաքաշինական այն օբյեկտների մասով, որոնք հանդիսանում են հուշարձանային համալիրներ՝ առկա է  բյուջետային գլխավոր կարգադրիչ և ոլորտի լիազորված մարմին, որի կողմից համաձայնեցված առաջադրանքի հիման վրա միայն հնարավոր է ապահովել նմանատիպ ծրագրերի հաստատումն ու իրականացումը:

	2. Նախագծի N 1 հավելվածով հաստատվում է թվով 19 օբյեկտների ցանկը, որոնցից 10-ը՝ Երևան քաղաքի պատմության և մշակույթի անշարժ հուշարձանների պետական ցուցակում ընդգրկված շենքեր (9-ը՝ հանրապետական նշանակության, 1-ը՝ տեղական նշանակության): Նախագծի N 2 հավելվածով հաստատվող՝ մի շարք կարևորագույն նշանակության օբյեկտների շահագործման մատչելիությունն ապահովող միջոցառումների ծրագրում, որպես ֆինանսավորման աղբյուր և չափ նշված է «ՀՀ պետական կամ համայքնային բյուջեների միջոցներ՝ 1 օբյեկտի տեխնիկական վիճակի հետազննության խոշորացված ծախսերի համաձայն՝ շուրջ 500.0-600.0 հազ.դրամ», (ընդամենը՝ 19 օբյեկտից 18-ը ՀՀ պետական բյուջե՝ 18*600.0=10,800.0 հազ. դրամ) իրականացման ժամկետը՝ 2021թ.: Նախագծանախահաշվային փաստաթղթերի մշակման ժամկետ է սահմանված 2022թ-ը՝ մեկ օբյեկտի խոշորացված ծախսերի ցուցանիշը սահմանելով 10,000.0-15,000.0 հազ. դրամ (ընդամենը ՀՀ պետական բյուջե՝ 18*15,000.0=270,000.0 հազ. դրամ): Շինարարական աշխատանքների իրականացման ժամկետ է սահմանված 2023թ-ը՝ ֆինանսական գնահատականը՝ ելնելով նախահաշվային կամ պայմանագրային արժեքներից:                                              
    Վերոնշվածի վերաբերյալ հայտնում ենք, որ կարևորելով քաղաքաշինական օբյեկտների շահագործման մատչելիության ու նախագծային լուծումներով համալրմանն առնչվող խնդիրների լուծումը, այնուամենայնիվ, հարկ ենք համարում նշել, որ ՀՀ 2022-2024թթ-ի պետական միջնաժամկետ ծախսերի ծրագրի նախագծի առկա տարբերակով վերը նշված նպատակների համար միջոցներ նախատեսված չեն: Ուստի, ՀՀ կառավարության կողմից Նախագիծը հավանության արժանանալու դեպքում, առաջարկում ենք միջոցառումների իրականացման համար անհրաժեշտ միջոցները դիտարկել ոլորտային գերատեսչությունների գծով ՀՀ 2022-2024թթ-ի պետական միջնաժամկետ ծախսերի ծրագրի նախագծով նախատեսված ընդհանուր հատկացումների շրջանակներում՝ ելնելով աշխատանքների իրականացման առաջնահերթություններից:

	Ընդունվել  է ի գիտություն:
Նախագծով սահմանված ծրագրային առաջարկների ներկայացումը ենթադրում է, որ պատասխանատու մարմինները իրենց հայեցողությամբ պետք է բաշխեն ՀՀ պետական կամ համայնքային բյուջեներով նախատեսված ֆինանսական միջոցները, ակնհայտ է, որ դրանք չեն կարող գերազանցել  բյուջետային հատկացումների առավելագույն չափը  և կկրեն եռամյա հատվածում շարունակական բնույթ, եթե չլինեն այլ իրավական կարգավորումներ:  

	Երևանի  քաղաքապետարան


	02.07.2021թ.

